
Dewa Toewa kasi keselamatan en semoeanja njang ada di dalem roema dengen deket redjakie, en apa djoega kita maoe dapat soesa atawa orang maoe keniaija sama kita, atie boesoek, en tentoe liwat, tiada bole kena die dirie kita. Itoe Hoetkeng poenja toeloengan djangan tiada die pertjaija, en kaloe kita pake atoeran njang terseboet die atas ini dengen soedjoet, kita sendiri bole dapet taoe ini keng poenja toeloengan.

Mangka saija brani tjaritain sebab saija pikir separo boeat ingatin sobat pake hati njang bae bole dapet segala keslamatan.

Sekarang saija tjaritain bermoela, 33 lapis langit tempat toewan Alla tingalin. Itoe satoe hari toewan Alla ada bikin 1 roema gedong boeat berkoempoelan segala Dewa-Dewa Hoet en Dewa Sian die oendang dateng die boelan 3 tangal 3, berkoempoel die itoe gedong, sekalian masing masing bawa dia poenja „Popwee”, sampe itoe waktoe boeka pintoe langit wetan, koelon, kidoel, lor, itoe 4 pintoe soepaija itoe Dewa-Dewa bole naek kelangit berkoempoel di itoe gedong.

Komendian sampe itoe waktoe, ini Dewa Toewa paling doeloe naek die langit doedoek bersama-sama Toewan, die blakangan baroe segala Dewa Hoet en Dewa Sian datang rame-rame berkoempoel die itoe gedong, membri hormat sama toewan, den Toewan berkata: dari doeloe kami doedoek belon taoe berkoempoelan, sekarang kami oendang-oendang semoeanja datang, ini gedong namanja Samkaij Tongbeng, sekarang Dewa-Dewa bole kloewarrin Dewa-Dewa poenja „Popwee” kasie kamie liat, en lantas ini Patsian mengadep paling doeloe, Tekkoaij sian, Han Tjiongnjie sian, Lie Tong Pin sian, Na Tjaijho sian, Tjokokkioe sian, Ho Siankouw, Han Tjeng Djie, Samsie sian, ini

